
lIl. OUTRAS DISPOSICIONS
CONSELLERIA DE MEDIO AMBIENTE, TERRITORIO E VIVENDA

RESOLUCION do 3 de abril de 2023, da Direccién Xeral de Ordenacién do
Territorio e Urbanismo, pola que se da publicidade da Instrucion interpretativa
conxunta da Direccion Xeral de Ordenacion do Territorio e Urbanismo e a
Direccién Xeral de Planificacion Enerxética e Recursos Naturais sobre o titulo
habilitante exixible para a instalacion de paneis solares térmicos ou fotovoltaicos
para o autoconsumo, e sobre 0s requisitos para a implantacion de instalacions
para o aproveitamento de enerxia solar en solo rustico.

O 3 de abril de 2023 a directora xeral de Ordenacion do Territorio e Urbanismo e o direc-
tor xeral de Planificacion Enerxética e Recursos Naturais adoptaron unha instrucién sobre
o titulo habilitante exixible para a instalacién de paneis solares térmicos ou fotovoltaicos
para o autoconsumo e sobre o0s requisitos para a implantacion de instalacions para o apro-
veitamento de enerxia solar en solo rustico, que figura como anexo desta resolucion.

Coa finalidade de que as administracions locais e a cidadania poidan cofiecer os crite-
rios que seguira a Administracién autondmica nesta materia, considérase necesaria a sua

publicacion no Diario Oficial de Galicia.

Por todo o exposto e ao abeiro do sinalado no artigo 6 da Lei 40/2015, do 1 de outubro,

de réxime xuridico do sector publico,

RESOLVO:

Ordenar a publicacion da Instrucion conxunta da Direccion Xeral de Ordenacion do Te-
rritorio e Urbanismo e a Direccién Xeral de Planificacion Enerxética e Recursos Naturais
sobre o titulo habilitante exixible para a instalacion de paneis solares térmicos ou fotovol-
taicos para o autoconsumo e sobre 0s requisitos para a implantacion de instalacions para

o aproveitamento de enerxia solar en solo rustico, como anexo desta resolucion.

Santiago de Compostela, 3 de abril de 2023

Maria Encarnacion Rivas Diaz
Directora xeral de Ordenacion do Territorio e Urbanismo

ANEXO

Instrucién interpretativa conxunta da Direcciéon Xeral de Ordenacién do Territorio
e Urbanismo e a Direccion Xeral de Planificacion Enerxética e Recursos Naturais
sobre o titulo habilitante exixible para a instalaciéon de paneis solares térmicos ou
fotovoltaicos para o autoconsumo e sobre os requisitos para a implantacion de
instalacidns para o aproveitamento de enerxia solar en solo rustico

De conformidade co previsto nos artigos 2.1.e) e 10 do Decreto 36/2022, do 10 de mar-
zo, polo que se crea e regula a Xunta Consultiva en Materia de Ordenacion do Territorio e
Urbanismo, corresponde a Comision Permanente da dita Xunta Consultiva elaborar e pro-
pofer, de oficio ou por instancia das persoas sinaladas no artigo 15, instrucions e medidas
que considere precisas para mellorar a eficacia da ordenacién do territorio e o urbanismo
no ambito da Comunidade Auténoma.

A Vicepresidencia Primeira e Conselleria de Economia, Industria e Innovacion, ante as
numerosas dubidas que estan a darse nos diferentes concellos e os diferentes criterios
que se estan aplicando, traslada a Xunta Consultiva en Materia de Ordenacion do Territorio
e Urbanismo a necesidade e conveniencia de clarificar cal debe ser o titulo habilitante de
natureza urbanistica municipal exixible para a instalacion de paneis solares térmicos ou
fotovoltaicos para o aproveitamento de enerxia solar para o autoconsumo, asi como sobre
0S requisitos necesarios para a implantacion de instalacions para o aproveitamento da
enerxia solar en solo rustico.

A medida responde a cuestions de axilidade, simplificacion e racionalizacion dos proce-
dementos administrativos, co fin de elaborar unha instrucion interpretativa e poder trasladar
o criterio acordado aos concellos e demais axentes e operadores técnicos e xuridicos que
desenvolven as suas funcions no eido do urbanismo, de xeito que repercuta positivamente
tanto nas empresas como na cidadania en xeral.

A Instrucion 2/2021, do 4 de marzo, da Direccion Xeral de Planificacion Enerxética e
Recursos Naturais, sobre a tramitacion administrativa e os requisitos técnicos aplicables
as instalacions de xeracion asociadas as modalidades de autoconsumo (Diario Oficial de
Galicia num. 49, do 12.3.2021) ten por obxecto clarificar a tramitacion administrativa e os
requisitos técnicos aplicables as instalaciéns de xeracién asociadas as modalidades de
autoconsumo reguladas no Real decreto 244/2019, do 5 de abril, polo que se regulan as
condicions administrativas, técnicas e econdmicas do autoconsumo de enerxia eléctrica.
Esta instrucion foi modificada pola Instrucion 1/2022, do 21 de xaneiro, do mesmo 6rgano
(Diario Oficial de Galicia num. 19, do 28.1.2022).

Cémpre agora clarificar o titulo habilitante municipal de natureza urbanistica exixible
as ditas instalacions, asi como os requisitos e condiciéns necesarias para a implantacion
deste tipo de actividades en solo rustico.

En atencién ao exposto e, co fin de garantir a seguridade xuridica no eido do urbanis-
mo, facilitar a tarefa da aplicacion da normativa urbanistica aos operadores técnicos e
xuridicos, especialmente, do ambito municipal e, con base nos principios de colaboracién
e cooperacién entre administraciéns publicas regulados na Lei 40/2015, do 1 de outubro,
de réxime xuridico do sector publico, no respecto ao principio de autonomia municipal,
adoptase esta instruciéon logo do informe favorable da Comision Permanente da Xunta
Consultiva en Materia de Ordenacion do Territorio e Urbanismo.

Consideracions xuridicas:

Primeira. Titulo habilitante exixible para a instalacion de paneis solares térmicos ou
fotovoltaicos para o aproveitamento de enerxia solar para autoconsumo

Os artigos 142.2 da Lei 2/2016, do 10 de febreiro, do solo de Galicia (en diante, LSG)
e 351.1 do seu regulamento, aprobado polo Decreto 143/2016, do 22 de setembro (no su-
cesivo, RLSG), relacionan os actos suxeitos a obtencién de licenza urbanistica municipal,
sen prexuizo das autorizacions que sexan procedentes de acordo coa lexislacion sectorial
aplicable.

Concretamente, a letra a) dos citados preceptos, suxeita a licenza urbanistica municipal
«os actos de edificacion e uso do solo e subsolo que, consonte a normativa xeral de orde-
nacion da edificacién, precisen proxecto de obras de edificacion».

Para tal efecto, o artigo 2.2 Lei 38/1999, do 5 de novembro, de ordenacion da edifica-
cion, establece que teran a consideracién de edificacidn e requiriran un proxecto as seguin-
tes obras:

«a) Obras de edificacion de nova construcién, excepto aquelas construciéns de escasa
entidade construtiva e sinxeleza técnica que non tefian, de forma eventual ou permanente,
caracter residencial nin publico e se desenvolvan nunha soa planta.

b) Todas as intervencidns sobre os edificios existentes, sempre e cando alteren a sua
configuracién arquitecténica, entendendo por tales as que tefian caracter de intervencion
total ou as parciais que produzan unha variacion esencial da composicién xeral exterior,

a volumetria, ou o conxunto do sistema estrutural, ou tefian por obxecto cambiar os usos
caracteristicos do edificio.

c) Obras que tefian o caracter de intervencion total en edificacions catalogadas ou que
dispofian dalgun tipo de proteccidén de caracter ambiental ou histérico-artistico, regulada
a través de norma legal ou documento urbanistico e aqueloutras de caracter parcial que
afecten os elementos ou partes obxecto de protecciony».

Pola suia banda, os artigos 142.3. da LSG e 360.2. do RLSG, establecen que todos os
actos de ocupacion, construcion, edificacién e uso do solo e do subsolo que non estean
suxeitos a licenza quedan sometidos ao réxime de comunicacién previa.

A vista dos artigos transcritos, poden extraerse as seguintes conclusions:

1. Con caracter xeral, as instalacions para o aproveitamento de enerxia solar mediante
paneis solares térmicos ou fotovoltaicos destinadas a autoconsumo non requiriran dun
proxecto de obras de edificacion.

En consecuencia, estaran suxeitas ao réxime de comunicacién previa nos seguintes
supostos:

» Cando se coloquen sobre a cuberta ou sobre a fachada das edificacidons e doutras
construciéns auxiliares destas.

* Nos espazos das parcelas non ocupados polas edificaciéns e outras construcions
auxiliares destas, sempre e cando se cumpran, de ser o caso, o resto de parametros
urbanisticos de aplicacion sinalados para o efecto no instrumento de planeamento urba-
nistico.

2. Estaran suxeitas a licenza urbanistica municipal, por requirir dun proxecto técnico de
obras de edificacién, a instalacién de paneis solares térmicos ou fotovoltaicos para o apro-
veitamento de enerxia solar para autoconsumo en edificacions e construciéns que alteren
a sua configuracion arquitecténica, entendendo por isto unicamente aquelas que produzan
unha variacién esencial da composicién xeral exterior, a volumetria, ou 0 conxunto do sis-
tema estrutural do edificio ou construcion.

3. No solo rustico, a instalacion de paneis solares térmicos ou fotovoltaicos para o au-
toconsumo en edificacidns, construcions ou instalaciéns existentes asi como nos espazos
das parcelas non ocupados polas ditas edificacidons ou construciéns e ao servizo destas,

requirira do titulo habilitante que resulte exixible en funciéon do sinalado nos puntos ante-
riores e sempre que se cumpran os parametros urbanisticos que resulten exixibles pola
normativa urbanistica vixente neste tipo de solo.

Segunda. Requisitos para a implantacién do resto de instalacions para o aprovei-
tamento de enerxia solar mediante paneis solares fotovoltaicos no solo rustico (Instala-

ciéns de producion con vertedura a rede sen autoconsumo)
Titulo habilitante exixible:

O artigo 35.1.m) da Lei 2/2016, do 10 de febreiro, recolle entre os usos e actividades
admisibles no solo rustico, entre outros, as instalacions e infraestruturas de produciéon de
enerxia, tanto publicas como privadas, sempre que non impliquen a urbanizacién ou trans-

formacion urbanistica dos terreos polos que discorren.

Pola stia banda, o artigo 36 da LSG, establece que os usos e actividades relacionados
no artigo 35 antes sinalado son admisibles en calquera categoria de solo rustico, logo da
obtencion do titulo habilitante municipal de natureza urbanistica. En todo caso, no suposto
de que se pretendan implantar no solo rustico de especial proteccién, sera necesario obter
a autorizacion ou informe favorable do 6rgano que tefia a competencia sectorial corres-
pondente en funcién dos valores obxecto de proteccién con caracter previo a obtencion do
titulo habilitante municipal de natureza urbanistica.

En atencion ao sinalado, as instalacions para o aproveitamento de enerxia solar me-
diante paneis solares fotovoltaicos constitien un uso admisible en calquera categoria de
solo rustico, logo da obtencion do titulo habilitante municipal de natureza urbanistica que
proceda segundo o indicado na consideracion xuridica primeira desta instrucion, por tra-
tarse de instalacions de producién de enerxia, sen prexuizo de calquera outro informe ou

autorizacién que resulte exixible en aplicaciéon da normativa sectorial.
Condicions de edificacion no solo rustico:

De conformidade co previsto nos artigos 39 da LSG e 59 e seguintes do RLSG, para
poder obter o titulo habilitante municipal de natureza urbanistica para calquera clase de
edificacions ou instalacions no solo rustico debera xustificarse o cumprimento das condi-
cions xerais de edificacion exixidas no solo rustico nos citados preceptos.

Nomeadamente e polas numerosas dubidas suscitadas, compre facer especial mencion
ao cumprimento das seguintes condicidéns de posicidn e implantacion previstas no artigo 39
antes citado, en relacion co disposto no artigo 61 do RLSG:

1. A superficie maxima ocupada pola edificacion en planta non excedera o 20 % da su-
perficie do predio.

En coherencia coa definicién de ocupacién de parcela recollida no anexo | do RLSG,
(porcentaxe maxima da parcela que pode ser ocupada pola edificacion, en calquera das
suas plantas sobre ou baixo rasante, incluidos os seus corpos voados, pechados ou aber-
tos, referida a superficie neta desta), enténdese que ao non estar ante un suposto de im-
plantacién dunha edificacién, este tipo de instalaciéns non computara para os efectos do
parametro da ocupacién, agas que impliquen a execucién de edificaciéns.

2. Os recuamentos das construcions aos lindes da parcela deberan garantir a condicion
de illamento €, en ningun caso poderan ser inferiores a 5 metros.

Enténdese necesario o cumprimento do recuamento de 5 metros establecido con carac-
ter xeral para as construcions no solo rustico, na medida en que a exixencia de recuamento
a lindeiros constitue unha garantia da ordenacién urbanistica para a proteccién dos lindes
en beneficio de terceiros, que tamén ten que cumprirse no suposto da implantacién deste
tipo de instalacidns para o aproveitamento de enerxia solar, ainda que non tefan propia-
mente a consideracion de construcions.

3. Manterase o estado natural ou, alternativamente, introducirase a plantacion de arbo-
redo ou especies vexetais, en todo caso mediante soluciéns que impidan o selado do solo
en, cando menos, a metade da superficie non ocupada da parcela.

As instalacions para o aproveitamento de enerxia solar mediante paneis solares foto-
voltaicos, tal e como se indicou anteriormente, non computa para os efectos do parametro
da ocupaciéon maxima exixida no solo rustico; porén, a exixencia prevista anteriormente do
mantemento do estado natural ou a plantacién de arboredo ou especies vexetais na meta-
de da superficie non ocupada da parcela debe entenderse referida 4 metade da superficie
da parcela non ocupada polas instalacions.

Xustificadamente e por razén da natureza e caracteristicas da actividade, podera redu-
cirse a referida proporcion no caso das infraestruturas e instalacions previstas na letra m)

do artigo 35.1 da LSG, como é o caso das instalacions e infraestruturas de producién de
enerxia.

Esta proporcion poderia reducirse, xustificadamente, naqueles casos en que sexa nece-
sario adaptar as instalacions as medidas estandarizadas dos paneis cun redondeo a alza
da superficie empregada, correspondendo, en todo caso, aos concellos valorar todas as
circunstancias concorrentes con motivo do outorgamento do correspondente titulo habili-
tante municipal de natureza urbanistica.

Incidencia das normativas sectoriais e outras autorizacions exixibles:

Sen prexuizo do cumprimento das condicions de edificacion sinaladas anteriormente,
deberan terse en conta no outorgamento do titulo habilitante municipal de natureza urba-
nistica as exixencias derivadas das diferentes normativas sectoriais que puidesen resultar
de aplicacion no ambito obxecto da actuacién, nomeadamente en materia de integracion
paisaxistica e ambiental.

Os proxectos de instalacions para a producion de enerxia eléctrica a partir da enerxia
solar destinada a sua venda a rede deberan someterse ao procedemento de avaliacion de
impacto ambiental nos supostos previstos na Lei 21/2013, do 9 de decembro, de avaliacion
ambiental.

Por outra banda, os requisitos técnicos exixidos pola conselleria competente en materia
de enerxia para as instalacions de autoconsumo son os establecidos nas seguintes instru-
cions:

* Instrucion 2/2021, do 4 de marzo, da Direccidon Xeral de Planificacion Enerxética e
Recursos Naturais, sobre a tramitacion administrativa e os requisitos técnicos aplicables
as instalacions de xeracion asociadas as modalidades de autoconsumo (Diario Oficial de
Galicia do 12.3.2021).

* Instrucion 1/2022, do 21 de xaneiro, da Direccion Xeral de Planificacion Enerxética e
Recursos Naturais sobre a tramitaciéon administrativa das instalacions de xeracion na mo-
dalidade de autoconsumo con excedentes conectadas en baixa tension de potencia inferior
ou igual a 10 kW que non necesiten proxecto (Diario Oficial de Galicia do 28.1.2022).

Para as instalacions de producion de enerxia eléctrica fotovoltaicas con vertedura a
rede é de aplicacion o procedemento de autorizacién establecido no capitulo Il do titulo 1l

da Lei 9/2021, do 25 de febreiro, de simplificacién administrativa e de apoio & reactivacion
econdmica de Galicia, e demais requisitos establecidos na Lei 24/2013, do 26 de decem-
bro, do sector eléctrico.

De conformidade co previsto no artigo 16 do Decreto 36/2022, do 10 de marzo, polo que
se crea e regula a Xunta Consultiva en Materia de Ordenacion do Territorio e Urbanismo, o
contido da presente instrucion non ten caracter vinculante, pero si interpretativo da norma
obxecto de exame e aplicacién, sen prexuizo de calquera outro mellor criterio fundado en
dereito, facendo constar que, en todo caso, a competencia en materia de execucion e in-
tervencion urbanistica na edificacion e uso do solo corresponde aos concellos.

